
A Melodie für Di 

 
  

1. 
Manchmol isch es bletzlich so, aus heitrem Hemmel fallt mrs ei 
Mitta dren beim Autofahra hör i die ond dei lautes Lacha 
„Hallo Babba“ ond Du warsch no wenzig kloi 
 
2. 
Erscht neilich hämmer doch Lego gschpielt ond mitm Dreirad semmer 
naus 
Hän ons gfreit, daß es  ohne Windla ganga isch  
Ond dei Lacha hangt doch emmer no im leera Haus 
 
Zwischenspiel 

Ond i woiß net, wie is saga soll ond wahrscheinlich treff is nie 
Aber i such für Dei Läba ond Di no Dei Melodie  
 
Dadadadada da 
Dadadadada da 
 
3.  
Deine erschte Bilder hänget emmer no am Küchaschrank und manche 
send davo scho arg verblaßt 
Ond des Foto mit der Schultüt hat Eselsohra 
Komm Lotte spreng, sonscht hasch mol wieder dr Bus verpaßt 
 
Zwischenspiel 

Ond i woiß net wie is saga soll ond wahrscheinlich treff is nie 
Aber vielleicht fend i jo  für Die no Dei Melodie 
 
Refr 

Erwachsa bisch ond ewig weit weg 
I hoff Du kümmersch Di au gut om di 
Weil wenn de nofallsch, do gibt’s koin Schlotzer meh 
Denksch no  an dahoim Ond an dei kloine Melodie? 
 
dadadadada 
dadadadada 
 
 
 
 
 



 
4. 
Deine erschte Schuh, mit Schuhgröß 21 lieget no im Keller  
ond do liegt au no dei Diddelmaus 
Ond die erschte Hausaufgaba i woiß es war a Drama 
On dei Zemmer sieht genau no so wie früher aus 
 
 
Zwischenspiel 

Ond i woiß net wie i s  saga soll ond wahrscheinlich treff i s  nie 
Aber vielleicht fend i jo  für Di no Dei Melodie 
 
 
Refr. 

 
Erwachsa bisch ond ewig weit weg 
I hoff Du kümmersch Di au gut om di 
Weil wenn de traurig bisch, do gibt’s koi Diddelmaus meh 
Denksch no  an dahoim ond an dei kloine Melodie? 
 
dadadadada 
dadadadada  
  
 
dadadadada 
dadadadada   
 
 
 


